ՏԵՂԵԿԱՆՔ
«Հայաստանի Հանրապետության կառավարության և Բահրեյնի Թագավորության կառավարության միջև օդային հաղորդակցությունների մասին» համաձայնագրի ստորագրման նպատակահարմարության վերաբերյալ

«Հայաստանի Հանրապետության կառավարության և Բահրեյնի Թագավորության կառավարության միջև օդային հաղորդակցությունների մասին» համաձայնագրի (այսուհետ` Համաձայնագիր) վերաբերյալ հայտնում եմ, որ այն իրավական հիմք կհանդիսանա երկու երկրների միջև կանոնավոր օդային հաղորդակցությունների ձևավորման և պատշաճ կարգավորման համար: Նման հաղորդակցությունները կնպաստեն նաև երկու երկրների միջև տնտեսական և մշակութային կապերի հետագա զարգացմանը:
Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության (այսուհետ` Գլխավոր վարչություն) պատվիրակության` Մոնտեգո Բեյ (Ճամայկա) կատարած այցի շրջանակներում 2010 թվականի հունիսի 29-ին Հայաստանի Հանրապետության և Բահրեյնի Թագավորության ավիացիոն իշխանությունների պատվիրակությունների միջև անցակցվել են երկկողմանի խորհրդակցություններ, որի արդյունքում ստորագրվել է Փոխըմբռնման հուշագիր և քննարկվել է Համաձայանգրի նախագիծը` ըստ հոդվածների:
Համաձայնագիրը բաղկացած է 31 հոդվածից և 1 հավելվածից: Հոդվածներով հիմնականում սահմանվում և կարգավորվում են միջազգային կանոնավոր օդային փոխադրումների իրականացման համար նշանակված ավիաընկերությունների լիազորություններն, իրավունքներն ու պարտականությունները, թռիչքային և ավիացիոն անվտանգության պահանջների պահպանման դրույթները, օդանավակայանների և ավիացիոն միջոցների օգտագործման վճարների ձևավորման մեխանիզմները, ներկայացուցչությունների ստեղծման դրույթները սակագների ձևավորման մեխանիզմը, չվացուցակների հաստատման, կոդերի համատեղ օգտագործմամբ շահագործման դրույթները, տարաձայնությունների լուծման կարգը: Հավելվածով սահմանվում են յուրաքանչյուր կողմի նշանակված ավիաընկերությունների կողմից շահագործման համար թույլատրելի համաձայնեցված երթուղիների ցանկը:
Համաձայն Համաձայնագրի 3-րդ (Իրավունքների տրամադրում) և 4-րդ (Նշանակում և լիազորում) հոդվածների` հավելվածում սահմանված երթուղիներով կանոնավոր օդային հաղորդակցություններ իրականացնելու համար կողմերը կարող են նշանակել մեկ կամ ավելի ավիաընկերություններ, որոնց իրավունք է վերապահվելու օգտվել օդային երթևեկության ազատության 1-ից 4 իրավունքներից: Գլխավոր վարչության դիրքորոշման համաձայն` նշանակված ավիաընկերություններին երթևեկության 5-րդ ազատության իրավունք կարող է տրամադրվել միայն երկու կողմերի ավիացիոն իշխանությունների միջև համաձայնության առկայության դեպքում:
Հաշվի առնելով վերոգրյալը` Գլխավոր վարչությունը «Հայաստանի Հանրապետության կառավարության և Բահրեյնի Թագավորության կառավարության միջև օդային հաղորդակցությունների մասին» համաձայնագրի ստորագրումը գտնում է նպատակահարմար:



Գլխավոր վարչության պետ							Ա.Մովսեսյան

